SOLENO DE LA DIA PATRINECO DE MARIA

(Mons.Giovanni Balconi, 20/12/2003) 

Sen la agado de la virgulino Maria ni ne havus Jesuon.

Se en la rivero ne estas abunda akvo, la muelŝtono de la muelilo ne turnas kaj ne muelas.

Maria estas rivero elbordiĝante de akvo,


la akvo de la graco,


la akvo de la mizerikordo,


la akvo de la kredo,


la akvo de la preĝo.

Maria diris "jes",


jes, mia Dio,


jes, mi estas Via sklavino


jes, mi volas Vin servi;

Kaj ni, en ŝi, prononcas nian "jes",

jes, Eternulo, mi deziras promenadi laŭ Viaj ĉielaj vojoj,

jes, Sinjoro, mi revas kolekti Viajn dolĉajn fruktojn.

Mi legis en iu kristnaska bondeziro: Dio estas ĝojo;

pro tio Li alkroĉas la sunon sur via hejmo.

La dia rigardo estas plenvigleco kaj fantazio;

mi devus lerni Lian kreipovon kaj ĝin disvastigi en niajn homajn elektojn.

Tiun, kiun la ĉielo ne povas enhavi, Maria akceptis en la malgranda klostro de ŝia sino.

"Ankaŭ vi – skribas Sankta Klara – sekvante ŝiajn spurojn, povas ĉiam Lin porti".

Kiom milde scii, ke Jesuo ĉeestas en nia koro kaj ke nia animo estas la tabernaklo per kiu Jesuo ĉeestas en la mondo!

Kiamaniere mi povus min distri kaj Lin ne koni,


ne aŭdi,


ne ami?

Ĵurnalisto diris incite: ĉu vi povas diri ke vi atendas Jesuon sammaniere ke mi pripensas la feriojn?

Jesuo, konservu al mi junan koron, puran kaj travideblan kiel fonto,

koron grandan tiamaniere ke ĝi sin donu milda kaj kompatema,

koron plenĝojan kiu ĉiam vin serĉu.

Por esprimi la sentojn de la Virgulino ni devus uzi filozofan vorton: eutelechia,
tio estas la intuicio spontana pri la bono

     kaj pri Dio.

Tujtuje ni direktas nian spiriton ĝis la altoj

kaj la senfinaĵoj.

Sankta Bertilla skribis: 

mi volus profiti je ĉiu okazo por riĉigi min de graco

    kaj de virto.

En Jesuo la Sinjoro Dio al ni rivelis ĉion kion Li volis diri al ni.

Ĉi tiu tezo teologia, graveda estas je sekvoj, kiujn Sankta Johano de la Kruco esprimas tiamaniere:

"Tiu kiu volus peti al la Sinjoro viziojn kaj rivelaciojn farus grandan stultaĵon kaj ofendus la Sinjoron, ĉar li ne rigardas nur la vizaĝon de Jesuo sed serĉas novaĵojn. La Sinjoro al li respondus: 

Ĉi tiu estas mia Filo, la amata, en kiu Mi havas plezuron: aŭskultu Lin.

Se Mi diris ĉion en la Parolo kiu estas mia Filo, kiamaniere Mi povas al vi respondi aŭ riveli ion alian? Rigardu Lin kaj vi trovos pri tio, eĉ pli ol kion vi petas kaj deziras"

Neĝo pura similas al la spegulo.

Ĝi konservas la signojn de la piedetoj de la birdoj aŭ de pilgrimulo kaj vidigas la direkton kaj la forton de la vento.

Gracotuŝita animo, kiel la animo de la virgulino, indikas kiam,  kiamaniere, kial ĝin Dio modelas 

kaj kiamaniere blovas, kiel freŝa vento, la vorto


kaj la amo


de Dio.

Kie Maria kaj Jozefo ripozis dum la vojaĝo ĝis Bet-Leĥem?

Alveninte la sankta nokto, ili alfrontis kun granda digno la situacion.

Maria memoris la mesaĝon de la anĝelo. "Li estos granda kaj estos nomata Filo de la Plejaltulo"; eĉ Li ne havis lokon por naskiĝi.

La plej malriĉaj havas loĝejaĉon por esti akceptitaj kaj komenci la ekzistencan adventuron. Eble ĉi tio estis la elmontro de la dia ĉeesto. Dio ne promenadas sur niaj vojoj.

"Jozefo, – mallaŭte diris la Virgulino – la Sinjoro prizorgos".

La vortoj de Gabrielo efektiviĝis akurate en Ŝi.

"Vidu, Jozefo, ankaŭ aliaj aferoj realiĝos"

La anĝelo klare diris: "Vi naskos filon, vi nomos Lin Jesuo kaj Lia regno ne havos finon".

Nur kreitaĵo tre pura povis havi fidon tre kristalan.

Al Ŝi la Sinjoro petis konstantecon en la fido.

Kiam Ŝi vidis la stelojn alproksimiĝi al la tero por lumigi la vojeton,

kiam Ŝi aŭdis la ĥoron de la anĝeloj malsuprenveni el la ĉielo por laŭdi la Sinjoron, Maria levis sian kapon: estis la horo de la redempto.

Dio ĉeestis tie kun Sia mizerikordo, preta por savi la mondon, kvankam la gentoj fermis la pordojn kaj restadis indiferentaj.

Ni ĉiutage recitas la preĝon "Angelus" (de la anĝelo), en kiu ni konfesas nian kredon en la mistero de la Enkarniĝo.

"La Vorto enkarniĝis".

Ankaŭ hodiaŭ la Sinjoro estas kun vi, kaj vin akompanos, kaj protektas vin sub Sia ombro, kaj pleniĝas via animo


je lia graco,


je lia paco


je lia ĝojo.

"Kiel brilanta kandelo

montrita vi estis, ho Virgulino,

per Lumo neatingebla

Kiu en vin eniris.

Vi templo fariĝis

kaj reĝa palaco".

Tiamaniere kantas la bizanca liturgio.


"Templo sanktigita,


ĝardeno spirita,


gloro de la virgeco:


en vi enkarniĝis la Sinjoro


kaj junulo fariĝis"

En kelkaj landoj, antaŭ Kristnasko, oni rikoltas branĉojn el persikarbo aŭ migdalarbo, ilin metas en la akvon cele, ke ili floru dum la kristnaskofesto.

La Sinjoro miraklojn fari kapablas;

kion fari en ni Li povas?

Sed ĉu ni akceptas la mirindaĵojn de la graco?

